
Philomena Ellul 
 
vs 
 
Charles Ellul, f’ismu proprio kif ukoll 
ghan-nom u fl-interess tas-socjeta’ 
C.E.F. (Trading) Company Limited;  u 
Eric Brimmer ghal kull interess illi jista’ 
jkollu 

 
 

Il-Qorti, 

 

PRELIMINARI 

 

Rat ir-rikors ta’ Philomena EIluI illi permezz tieghu hija ppremettiet illi hija 

direttrici tas-socjeta’ intimata C.E.F. (Trading) Company Limited, f’liema 

socjeta’ hija wkoll azzjonista kwantu ghal 880 sehem ordinarju ta’ Lm1 

il-wiehed (minn total ta’ 2,000 iI-sehem ordinarju ta’ Lm1 iI-wiehed), 

filwaqt illi l-intimat zewgha Charles ElluI huwa d-direttur I-iehor tal-istess 

socjeta’ u jokkupa I-kariga ta’ Managing Director, f’liema socjeta’ huwa 

azzjonista kwantu ghar-rimanenti 1120 ishma ordinarji salv ghal sehem 

wiehed intestat a favur tal-intimat Eric Brimmer (Dokument “A”) 

 

llli s-socjeta’ intimata C.E.F. (Trading) Company Limited giet kostitwita 

bejn iI-partijiet konjugi Ellul fit-30 ta’ April 1980 (Dokument “B”) u fil-kors 

taz-zwieg taghhom, u ghalhekk l-ishma fl-istess socjeta’ intimata C.E.F. 

(Trading) Company Limited jappartjenu kollha kemm huma liIl-komunjoni 

tal-akkwisti esistenti bejn il-partijiet konjugi ElIul; 

 

liii s-socjeta’ intimata C.E.F. (Trading) Company Limited kienet 

debitament irregolarizzat ruhha mad-disposizzjonijiet tal-Att tal-1995 

Dwar Il-Kumpanniji (Dokument “61”) u ghaldaqstant I-istess socjeta’ hija 

regolata bid-disposizzjonijiet tal-istess Iigi governattiva; 

 

liii hemm disgwid matrimonjali bejn iI-partijiet konjugi EIIul, tant Ii gew 

recentement istitwiti proceduri ghal separazzjoni personali bejn l-istess 

partijiet konjugi EIIuI, liema proceduri ghadhom pendenti quddiem dina 

I-istess Onorabbli Qorti; 

 

llli l-proceduri Iegali fuq riferiti ghal separazzjoni personali bejn iI-partijiet 

konjugi EIIul jinkludu wkoll talba ghax-xoljiment tal-komunjoni tal-akkwisti 

esistenti bejn l-istess partijiet konjugi Ellul, u difatti fit-13 ta’ Marzu, 2000 

ir-rikorrenti gia’ talbet ghal u debitament ottjeniet fil-konfront tal-intimat 

zewgha Charles Ellul Mandat ta’ lnibizzjoni f’kaz ta’ separazzjoni 

personali Ii jinibixxi ssocjeta’ intimata skond il-ligi - Mandat Numru 270/00 

- (Dokument “C”). 

 

llli apparti milli huwa l-azzjonista maggoritarju fis-socjeta’ intimata C.E.F. 

(Trading) Company Limited, skond kif fuq indikat, I-intimat Charles Ellul 

bhala okkupanti l-kariga ta’ Managing Director igawdi poteri kwazi 

assoluti ai termini talistatut tal-istess socjeta’ u per ezempju skond 

il-Klawsola 7 tal-Memorandum of Association ir-rappresentanza tal-istess 

socjeta’, sew dik Iegali kif ukoll dik gudizzjarja tinsab vestita go fih; 

 

llli t-tmexxija tas-socjeta’ intimata C.E.F. (Trading) Company Limited ma 

hijiex qieghda ssir kif suppost, tant illi ma huma qeghdin isiru I-ebda 



      Citaz. Numru  585/00 GV 

 

 

 

 

 

3 

laqghat Ia tad-diretturi kit lanqas tal-membri tal-istess socjeta’ intimata. 

Kollox qieghed jitmexxa unilateralment milI-intimat Charles Ellul bhal li 

kieku l-kumpannija kienet tieghu u tieghu biss, u dana minghajr I-ebda 

konsultazzjoni ta’ xejn mar-rikorrenti Ii lanqas ma hija qieghda tithalla 

taccedi fl-ufficju registrat tal-istess socjeta’ u qieghed jigi Iilha negat u 

michud kulI access ghar-records kif ukoll kuII informazzjoni ohra fir-

-rigward tat-tmexxija tal-istess socjeta’; 

 

llli recentement hafna,  ir-rikorrenti intebhet b’xi korrispondenza illi 

l-Awditur tas-socjeta’ intimata Victor Camilleri kien indirizza lir-Registratur 

tas-Socjetajiet senjatament fil-15 ta’ Novembru, 1999 (Dokument “D”) in 

konnessjoni mal-Accounts tas-socjeta’ intimata ghas-sena finanzjarja 

1998; 

 

IlIi minkejja illi I-Accounts in kwistjoni ma kienux gew approvati mir-

-rikorrenti fil-kwalita’ taghha bhala direttrici tas-socjeta’ intimata, wisq 

anqas ma kienu gew approvati mill-azzjonista tal-istess socjeta’ intimata 

fil-laqgha annwali generali mehtiega Ii ssir skond il-ligi, ir-rikorrenti 

intebhet iIIi l’Abridged Accounts tal-istess socjeta’ gew iffirmati biss 

mill-intimat Charles EIIuI u ilIi I-istess Accounts gew hekk registrati 

mar-Registratur tas-Socjetajiet (Dokument “E”); 

 

llli fis-6 ta’ Marzu, 2000 r-rikorrenti kienet debitament kitbet Iill-imsemmi 

Awditur Victor Camilleri, tramite l-konsulent Iegali taghha Dr. Lorraine 

Schembri Orland, sabiex tipprotesta ruhha fir-rigward tal-korrispondenza 

tieghu mar-Registratur tas-Socjetajiet fuq riferita, kif ukoll sabiex titlob 

rendikont shih firrigward tal-Accounts fi zmien gimgha (Dokument “F”); 

 

llli minflok ma r-rikorrenti inghatat dak illi hija fil-vesti taghha ta’ direttur 

kit ukolI ta’ azzjonista intitolata ghalih skond il-Iigi, hija sabet ruhha 

rinfaccjata b’Avviz mahrug mill-Avukat Dottor Henry Antoncich ghan-nom 

tas-socjeta’ intimata C.E.F. (Trading) Company Limited (Dokument “G”) 

fl-20 ta’ Marzu, 2000 Ii permezz tieghu hija giet intimata b’laqgha 

generali tal-azzjonisti tal-istess socjeta’ illi ghandha tinzamm nhar 

it-Tnejn, 10 ta’ April, 2000 fis-7.00 p.m. fI-istess ufficju tal-imsemmi 

Avukat Antoncich fin-numru 11/5 Vincenti Buildings, Strait Street, 

Valletta, bl-iskop Ii tigi approvata Rizoluzzjoni ghat-tnehhija miII-karigu 

tar-rikorrenti bhaIa Direttrici tal-istess socjeta’ b’effett immedjat kit ukoll 

sabiex jigi emendat l-Istatut tal-istess socjeta’ (Iiema emendi proposti 

pero’ ma gewx zvelati ghalkemm ir-rikorrenti bhala membru tas-socjeta’ 

kellha kull dritt Ii tingharraf b’dan); 

 

llli ghalkemm l-emendi proposti Ii jsiru fl-istatut tas-socjeta’ intimata 

C.E.F. (Trading) Company Limited ma gewx svelati lir-rikorrenti skond kit 

fuq premess, fil-kuntest tal-affarijiet u tenut kont tal-fatt illi I-ghan 

principali tal-laqgha proposta hu t-tnehhija tar-rikorrenti mill-kariga 

taghha ta’ direttur tal-istess socjeta’ u dana b’effett immedjat, wiehed 

ghandu jippresumi illi dawn x’aktarx illi jikkoncernaw emendi 

konsegwenzjali ghal tali manuvra bhal per ezempju emenda fil-klawsola 

7 tal-Memorandum of Association fir-rigward tal-komposizzjoni tal-Bord 

tad-Diretturi u senjatament sabiex ma jkunx aktar mehtieg iI-minimu 

hemm stipulat ta’ zewg (2) diretturi; 

 

llli tali Avviz inhareg fuq ir-rekwisizzjoni bil-miktub tal-intimat Charles 

Ellul datat 15 ta’ Marzu, 2000 (Dokument “H”); 

 

llli fid-dawl tac-cirkostanzi kollha tal-kaz skond kik fuq esposti, l-iskop 

kollu tal-intimat Charles EIIuI fir-rekwisizzjoni tal-Iaqgha generali 

tal-membri tas-socjeta’ intimata C.E.F. (Trading) Company Limited 

bl-agenda indikat skond kit fuq premess huwa car u manifest, u dana 

huwa proprju sabiex huwa jkun jista’ minghalih jehles ghal kollox 

mir-rikorrenti martu bhala direttrici tal-istess socjeta’ sabiex b’hekk tkun 

tista’ tghaddi tieghu biss minghajr il-htiega iIIi jaghtiha xi rendikont 

fir-rigward tal-azzjonijiet tieghu fit-tmexxija tal-affarijiet tas-socjeta’ jew 

almenu sabiex huwa jkun jista’ jaghtiha rendikont mil-anqas possibbli; 

 

llli r-Rizoluzzjoni proposta mill-intimat Charles EIluI hija ta’ natura ghal 

koilox oppressiva u b’mod mhux gust diskriminatorja kontra l-interessi 

tar-rikorrenti bhala membru tal-kumpanija intimata C.E.F. (Trading) 

Company Limited, u f’kaz illi kellha tigi adottata tali Rizoluzzjoni proposta 

mill-istess intimat Charles Ellul, id-drittijiet tar-rikorrenti bhala azzjonista 

minoritarja izda bhala Ii ghandha wkoll interess patrimonjali fir-rigward ta’ 

sehem ugwali indiviz tal-interita’ tal-azzjonijiet fis-socjeta’ intimata C.E.F. 

(Trading) Company Limited bhala appartenenti IilI-komunjoni tal-akkwisti 

esistenti bejnha u bejn l-intimat zewgha Charles EIlul sejrin jigu 

serjament pregjudikati u dana b’mod Ii jkun ghal kollox ingust; 

 

Ghaldaqstant ir-rikorrenti talbet illi dina l-Qorti joghgobha taghmel ordni 

urgenti ai termini tal-Artikolu 402 tal-Att ta’ I-l995 dwar iI-Kumpaniji 

sabiex 

 

(i) tipprojbixxi I-ghemil tar-Rizoluzzjoni proposta Ii tigi adottata 

fil-laqgha tal-membri tas-socjeta’ intimata C.E.F. (Trading) 

Company Limited Ii giet avzata Ii ghandha ssir nhar it-Tnejn, 10 ta’ 

April, 2000 fis-7.00 p.m. permezz tal-Avviz datat 20 ta’ Marzu, 2000; 

 

(ii) tehtieg lill-kumpanija intimata sabiex tipprovdi lir-rikorrenti 

bir-rendikonti u bl-informazzjonijiet kollha necessarji fir-rigward 

tal-Accounts ghas-sena finanzjarja 1998 sabiex hija tkun f’posizzjoni 

illi tapprova o meno I-istess Accounts; 

 

(iii) tehtieg Iill-kumpanija intimata sabiex izzomm laqgha annwali 

generali tal-membri kollha taghha bil-ghan Ii jigu approvati l-istess 

Accounts taghha ghas-sena finanzjarja 1998; u 

 

(iv) tirregola t-tmexxija ta’ I-affarijiet tal-kumpanija fil-futur 

 

U dana kollu taht dawk it-termini, il-pattijiet u kundizzjonijiet ohra illi dina 

l-istess Onorabbli Qorti jidhrilha xierqa u opportuni illi timponi 

fic-cirkostanzi koIlha tal-kaz.  BI-ispejjez. 

 

Rat-risposta ta’ Charles ElluI proprio et nomine fejn issottometta: 

 

I. llli kif qalet ir-rikorrenti fir-Rikors promotur taghha l-esponent proprio 

huwa azzjonista maggoritorju fis-Socjeta’ C.E.F. (Trading) Company 

Limited, huwa l-Managing Director b’poteri assoluti u fiI-waqt Ii 

huwa ghandu 1119 sehem ordinarji, martu r-rikorrenti ghandha 880 

sehem ordinarju, u Eric Brimmer ghandu sehem wiehed biss. 

 

2. llli dina s-Socjeta’ hija “family concern” u minn dejjem sar kollox bejn 

iI-membri ta’ l-istess familja b’mod informali minghajr il-htiega ta’ 

l-ezigenzi kif tghid iI-ligi. Il-kumpanija minn dejjem giet immexxija 

mill-esponent wahdu minghajr l-ebda ghajnuna ta’ martu r-rikorrenti 

Ii tahdem bhala insenjanti ghalkemm is-salarju taghha dejjem 

zammitu ghaliha minghajr sodisfazzjon ta’ xejn lii zewgha. 

 

3. Wara dik is-sena 1994 ir-rikorrenti kienet ghadha tiffirma l-Accounts 

tal-Kumpanija u nqala nkwiet matrimonjali u biex ir-rikorrenti 

tivvessa Iil zewgha l-esponent, hija bdiet tirrifjuta Ii tkompli tapprova 

l-Accounts. Konsegwentement, sabiex is-Socjeta’ C.E.F. (Trading) 

Company Limited setghet tkun tista’ tibghat l-Annual Returns u ma 

tehilx hafna multi kif imposti mill-Companies Act 1995, l-esponent 

bhala azzjonista maggoritorju beda jiffirma l-Accounts wahdu u 

r-Registratur tas-Socjetajiet beda jaccetthom b’firma wahda. Hekk 

sar ukoll ghall-Accounts tas-sena 1998 u anki tas-snin precedenti 

wara Ii nbeda l-inkwiet matrimonjali bejn il-konjugi ElluI Ii nbghatu 

lir-Registratur tas-Socjetajiet u li taghhom ghandha kopja l-istess 

rikorrenti; 

 

4. Illi s-Socjeta’ C.E.F. (Trading) Company Limited irregolarizzat ruha 

mad-dispozizzjonijiet ta’ l-Att 1995 zgur mhux ghall-grazzi 

tar-rikorrenti ghax Ii kieku kien ghaliha lanqas dawn ma gew 

prezentati u l-Kumpanija kienet tehel multi kbar ghax ir-rikorrenti 

rrifjutat assolutament bla raguni valida fil-ligi izda biss b’semplici 

inkejja Ii tiffirma l-”compliance papers”.  Konsegwentement 

ghalhekk il-”compliance” kif titlob il-Iigi kellhom ukoll isiru 

milI-esponent wahdu. 

 

5. llli l-inkwiet matrimonjali bejn il-konjugi Ellul beda jaffettwa anki 

lill-kumpanija C.E.F. (Trading) Company Limited, u hija ma setghetx 

tkompli topera b’serenita’ kif kienet qabel. Ir-rikorrenti bdiet tigi 

fl-ufficju tal-kumpanija, 30 Spencer Hill, Marsa, minn fejn l-istess 

Socjeta’ tbiegh il-prodotti taghha, u bdiet anki tmur fuq li- stand 

tal-kumpannija t-Tradefair u hemmhekk b’hafna arroganza tidhol 

gewwa u tohloq hafna tenzjoni bl-atteggjament taghha aggressiv 

ma’ l-impjegati u fiI-prezenza tal-parruccani stess tal-kumpanija, u 

wara Ii tpoggi Iil kulhadd fuq ix-xwiek anki lilI-istess klijenti 

tal-kumpanija, tinfexx f’hafna kliem pastaz, baxx u oxxen. 

 

6. llli l-esponent u s-socjeta’ C.E.F. (Trading) Company Limited 

deherilhom li kien wasal iz-zmien Ii ghandu jigi ezercitat id-dritt ta’ 

l-azjonista maggoritorju, fl-ahjar interess tal-kumpanija, Ii jkecci 

lir-rikorrenti minn Direttrici, u d-dizgwid matrimonjali bejn iI-konjugi 

azzjonisti Ellul u l-atteggjament aggressiv tar-rikorrenti kien raguni 

in piu’ il-ghaliex ir-rikorrenti ma kelliex tibqa’ aktar Direttur. 

7. llli meta kienet giet formata l-Kumpannija kien hemm l-istess 

kundizzjonijiet Ii ghad hemni illum u Ii kienet ben konxji minnhom 

ir-rikorrenti fosthom Ii d-Direttur jista’ jigi mnehhi skond l-Artikolu 

140 tal-Companies Act u Ii jiddisponi illi: 

 

(1) Kumpanija tista’ tnehhi Direttur qabel ma jghaddi z-zmien 

tal-kariga tieghu b’rizoluzzjoni Ii tittiehed f’laqgha generali 

tal-kumpanija u mghoddija minn membru jew membri Ii 

jkollhom iI-jedd Ii jattendu ghaliha u jivvotaw, Ii limkien 

ikollhom mhux inqas minn hamsin fil-mija tal-valur nominali 

ta’ l-azzjonijiet rapprezentanti u li jaghtu l-jedd ghal vot 

fil-laqgha. 

 

(2) Id-dispozizzjonijiet tas-subartikolu (1) ta’ dan l-artikolu 

ghandhom japplikaw minkejja kull haga ii tinsab 

fIl-memorandum jew fl-istatut tal-kumpanija jew f’xi ftehim 

bejnha u d-direttur” 

 

8. Illi mhux ezattament car x’inhi tghid ir-rikorrenti fir-Rikors taghha. 

Jigifieri hi qieghda tghid li l-Kumpannija C.E.F. (Trading) Company 

Limited ma tistax tnehhi Direttur mill-kariga tieghu minkejja dak 

provvdut fl-Artikolu 140 tal-Companies Act fuq citat  ?   Dan li qed 

tghid ir-rikorrenti ? 

 

9. llli r-nkorrenti tispicca thallat id-drittijiet taghha bhala Direttur 

mad-drittijiet taghha qua azzjonista, u fil-fatt hija qeghdha titlob 

ordni ai termini ta’ l-Artikolu 402 ta’ l-Att 1995 dwar il-Kumpaniji u 

fost affarijiet ohra qed titlob Ii ma titnehhiex minn Direttur meta 

I-istess Artikolu 402 jirreferi biss ghall-Harsien ta’ azzjonisti kontra 

pregudizzju mhux gust. Konsegwentement, l-ewwel talba 

tar-rikorrenti hija rrita u nulla ghax tohrog kompletament mill-ambitu 

ta’ l-imsemmi Artikolu 402 Ii fuqu hija qed tibbaza r-Rikors taghha. 

 

10. llli huwa ukoll hafna pertinenti li jinghad li l-Kumpanija C.E.F. 

(Trading) Company Limited tinsab immexxija abbilment mid-Direttur 

Charles Ellul u minn dejjem ghamlet profitt u lanqas taf x’jigifieri telf 

lanqas fi zmienijiet difflcli ta’ dan l-ahhar meta hafna kumpaniji 

jinsabu gharkubtejhom. Hekk il-profitti attwali tal-Kumpannija C.E.F. 

(Trading) Company Limited bejn is-sena 1993 u s-sena 1998 

(31/12/1998) kienu ta’ Lm69,000 gross f’perjodu ta’ sitt (6) snin, u 

dana qabel ma wiehed inaqqas is-salarji tad-Direttur Charles EliuI 

ammontanti ghal-Lm28,000 u t-taxxa ammontanti ghall-Lm41,000 

ghas-sitt snin imsemmija. L-amministrazzjoni tal-kumpanija ma 

tistax tigi ghalhekk mxekkla dment Ii ma jkunx hemm 

amministrazzjoni hazina, u dan zgur ii ma hemmx kif il-figuri juru 

ben tajjeb. 

 

Rat l-atti kollha tar-rikors u d-dokumenti ezibiti; 

 

Semghet ix-xhieda bil-gurament; 

 

Semghet lill Avukati difensuri jittrattaw; 

 

 

TALBA 

 

Ir-rikorrenti talbet a tenur ta’ l-artikolu 402 tal-Att tal-1995 dwar 

il-Kumpaniji li dina l-Qorti: 

 

1. tipprojbixxi l-ghemil tar-Risoluzzjoni proposta li tigi adottata fil-laqgha 

tal-membri tas-socjeta’ intimata C.E.F. (Trading) Company Limited li giet 

avzata li ghandha ssir nhar it-Tnejn 10 ta’ April, 2000 fis-7.00 p.m. 

permezz ta’ avviz datat 20 ta’ Marzu, 2000; 

 

2. tehtieg lill kumpanija intimata sabiex tipprovdi lir-rikorrenti 

bir-rendikonti u bl-informazzjonijiet kollha necessarji fir-rigward 

tal-accounts ghas-sena finanzjarja 1998 sabiex hija tkun f’posizzjoni illi 

tapprova o meno l-istess accounts; 

 

3. tehtieg lill-kumpanija intimata sabiex izzomm laqgha annwali generali 

tal-membri kollha taghha bil-ghan li jigu approvati l-istess accounts 

taghha ghas-sena finanzjarja 1998; u 

 

4. tirregola t-tmexxija ta’ l-affarijiet tal-kumpanija fil-futur. 

 

 

RISPOSTA 

 

L-intimat Charles Ellul  irrisponda li huwa azzjonista maggoritarju u 

Managing Director u skond l-artikolu 140 tal-Company Act 1995 ghandu 

dritt li jitlob li jitnehha direttur. 

 

 

PROVI 

 

Ir-rikorrenti qed tilmenta li t-tmexxija tal-kumpanija intimata C.E.F. 

Company Limited m’hiex qed issir kif suppost tant li mhux qed isiru 

laqghat tad-diretturi u kollox qed jitmexxa unilateralment mill-intimat 

Charles Ellul bhal li kieku l-kumpanija kienet tieghu biss minghajr 

konsultazzjoni mar-rikorrenti li qieghed jigi negat lilha access 

ghar-records u kull informazzjoni ohra dwar it-tmexxija tal-kumpanija. 

Fl-20 ta’ Marzu, 2000 hija giet intimata b’laqgha generali tal-azzjonisti li 

kellha ssir fl-10 ta’ April, 2000 bl-iskop li tigi approvata risoluzzjoni 

ghat-tnehhija mill-inkarigu tar-rikorrenti bhala Direttrici b’effett immedjat 

kif ukoll biex jigi emendat l-istatut tas-socjeta’. Din ir-risoluzzjoni hija ta’ 

natura ghal kollox oppressiva u b’mod mhux gust diskriminatorja kontra 

l-interessi tar-rikorrenti bhala membru tal-kumpanija. Ghalkemm 

ir-rikorrenti hi azzjonista minoritarja hi ghandha interessi patrimonjali 

fir-rigward ta’ sehem ugwali indiviz ta’ l-interita’ tal-azzjonijiet tas-socjeta’ 

intimata appartenenti lill-komunjoni ta’ l-akkwisti ezistenti bejnha u 

l-intimat. 

 

L-intimat qed isostni li hu Managing Director tal-kumpanija u azzjonist  

maggoritarju u r-rikorrenti kienet taf bil-poteri li kien  se jkollu meta giet 

iffurmata l-kumpanija fil-bidunett. Hu qal li  ma jridx icahhad lir-rikorrenti 

mid-drittijiet taghha la qua azzjonista fil-kumpanija u lanqas bhala 

kompartecipi mieghu fil-kommunjoni ta’ l-akkwisti ezistenti bejnithom. 

Il-kumpanija giet iffurmata matul iz-zwieg u l-ishma taghha jiffurmaw parti 

mill-kommunjoni ta’ l-akkwisti. Dawn ser jinqasmu fil-proceduri ta’ 

separazzjoni li hemm pendenti bejnithom. L-unika oggezzjoni li ghandu 

hi li martu tibqa’ direttrici tal-kumpanija ghax l-inkwiet matrimonjali 

bejnithom qed jeffettwa l-operazzjoni ta’ l-istess kumpanija. 

 

 

KONSIDERAZZJONIJIET 

 

L-artikolu 140 ta’ l-Att dwar il-Kumpaniji, fis-subartikolu (1) ighid hekk; 

 

“Kumpanija tista’ tnehhi direttur qabel ma jghaddi z-zmien tal-kariga 

tieghu b’rizoluzzjoni li titiehed f’laqgha generali tal-kumpanija u 

mghoddija minn membru jew membri li jkollhom il-jedd li jattendu ghaliha 

u jivvotaw, li flimkien ikollhom mhux inqas minn hamsin fil-mija tal-valur 

nominali ta’ l-azzjonijiet rapprezentanti u li jaghtu l-jedd ghal vot 

fil-laqgha”. 

 

Il-ligi taghti d-dritt lil min ghandu l-maggoranza ta’ l-ishma li jnehhi 

direttur. L-artikolu 140 ma jirrikjediex li jkun hemm raguni valida 

ghat-tnehhija ta’ Direttur. Inoltre dan id-dritt hu imsahhah minn dak li 

hemm provvdut fis-sub-artikolu 2 ta’ l-istess artikolu li d-disposizzjonijiet 

tas-subartikolu (1) ghandhom japplikaw minkejja kull haga li tinsab 

fil-memorandum jew l-istatut tal-kumpanija jew f’xi ftehim bejnha u 

d-direttur. 

 

Fil-kaz in ezami  pero’ l-Artikolu 20 (fol. 14) tal-Memorandum of 

Association tal-kumpanija intimata jistipula li “The first directors of the 

Company shall serve without retirement until death or until they shall 

retire or be removed in accordance with section 140 of the Companies 

Act 1995.”  Il-partijiet kienu ghalhekk ipprovvdew ghall eventwalita’ ta’ 

tnehhija ta’ direttur skond l-artikolu 140. 

 

L-azzjoni tar-rikorrenti hi bazata fuq l-artikolu 402 dwar il-Kumpaniji. Din 

hi azzjoni minn azzjonista kontra azzjonista iehor dwar allegati atti jew 

ommissjoni tal-kumpanija li jkunu jew x’aktarx ser ikunu oppressivi b’mod 

mhux gust, diskriminatorju kontra jew b’mod mhux gust ta’ pregudizzju, 

ghal membru jew membri jew b’xi mod li jkunu kontra l-interessi 

tal-membri in generali. 

 

Din l-azzjoni tipprevedi li l-azzjonijiet iridu jkunu oppressivi, ingusti u 

diskriminatorji. Ma jistax jinghad pero’ li azzjoni  bhal tnehhija ta’ direttur 

li tinsab accettata u rikonoxxuta mill-ligi taht l-artikolu 140 tal-1995 tista’ 

tkun oppressiva, ingusta u diskriminatorja. 

 

Il-protezzjoni li jaghti l-artikolu 402 hi dik lill azzjonisti ta’ socjeta’  

jipprotegu id-drittijiet taghhom fejn huma ma jkollhomx kontroll  u 

minhabba f’hekk ikunu soggetti ghar-rieda ta’ dawk li ghandhom ishma 

aktar. Din il-protezzjoni tapplika ghall azzjonista kemm jekk rapprezentat 

permezz ta’ direttur u kemm jekk le. In-nuqqas ta’ rappresentanza 

fit-tmexxija ta’ kumpanija ma hux fih innifsu att opprimenti, ingust jew 

diskriminatorju ghax kieku hafna kumpaniji huma hekk. Li wiehed ikollu 

ishma f’kumpanija ma jaghtihx dritt assolut li jkollu rappresentanza 

fil-kumpanija. Il-protezzjoni gudizzjarja taht l-artikolu 402 ta’ l-azzjonista 

minoritarju hi li dawk l-atti kommessi minn min jikkontrolla l-ishma 

maggoritarji ma jaghmlux atti opprimenti, ingusti u diskrimintarji. Kif gja’ 

inghad it-tnehhija ta’ direttur hi azzjoni prevvista u accettata mill-ligi, li ma 

tnaqqasx id-dritt ta’ azzjonista minoritarju milli jikkontrolla l-operat ta’ 

azzjonista’ maggoritarju. It-tnehhija ta’ direttur ma tistax tigi konsidrata 

bhala li tippregudika l-interess tal-azzjonista minoritarju billi d-drittijiet 

tieghu jibqghu impregudikati. 

 

Ghalhekk l-ewwel talba tar-rikorrenti ma tistax tintlaqa’. Billi t-talbiet 

l-ohra huma konsegwenza ta’ l-ewwel talba, dawn ukoll qed jigu michuda 

u r-rikorrenti ghandha l-mezzi skond l-Att tal-1995 biex l-interessi taghha 

jigu mharsa u t-talbiet taghha milqugha. 

 

 

DECIZJONI 

 

Ghal dawn il-motivi l-Qorti tiddeciedi billi tichad it-talbiet tar-rikorrenti 

bl-ispejjez kontra taghha. 

